Medusa

LA

Abro os ollos amodo. O reloxo di que son as dez. E sdbado, non tifia que madrugar para
ir ao instituto, polo que puiden aproveitar para durmir un pouco mais. Visto e miro a
fiestra, segue tapada coas cortinas, apartoas. No cuarto entra unha luz timida que se

intensifica por momentos. Nubes pintan un ceo gris, parece que vai chover.

Un gato negro chama a mifia atencion, obsérvame desde o xardin da casa do lado. A sua
mirada persegue a mifia, como se intentase falar comigo. Ao seu caron estd sentada unha
ancid moi delgada. Leva un mandil azul de cadros e unha saia negra. Calceta sen parar.
A suia cara esta asolagada polas engurras. O cabelo recollido. Non aparta a mirada da la.
Asombrame a axilidade das stias mans, o nobelo reduce o seu tamafio velozmente
devorado por uns dedos insaciables. Permanezo varios minutos observandoa. O

movemento das agullas semella hipnotizarme.

Como ¢ que nunca me fixara na vecifia? Estrafiada sento apoiando a cabeza na fiestra.
Tefio que entregar un traballo para o luns e ainda non o empecei, non podo perder mais
o tempo. Tecleo a primeira palabra cando chaman ao timbre. Vou 4 entrada e pregunto

quen €. Abro a porta. Uns ollos verdes nadando entre engurras saidanme...

- Ola, son a tha vecifia, perdoa que te moleste, poderiasme deixar algiin nobelo de

la? Utiliceinos todos e non atopo ningun pola casa. Necesito calcetar.

- Bo dia, non sei se temos, sintoo. Pero tefio que sair a facer uns recados e, se

quere, mércolle alguns.
- Non te preocupes, moitas grazas.

A muller mira para as mifas mans, fixase nos meus dedos e sorri. De supeto a idea dos
nobelos de la quedou fixada na mifia mente. Pechei a porta. Non pensaba no traballo
que estaba facendo, tifia unha estrafia sensacion. Sentia a necesidade de ver de novo a
ancia. Busquei la por todas as partes pero nada. A tnica opcién que tifia era ir a unha

tenda.

No centro atopei un comercio de la. No fondo hai unha mesa con caixas repletas de
botons e agullas de diferentes tamafios. Grandes mobles expofien teas de diferentes

texturas, as stias paredes estaban ateigadas de andeis con nobelos de cores. Sentin como



ao tocar alguns deles estes espertasen, non sei como explicalo, pero parecia que me
chamaban. Cales lle gustarian a esa ancia? Habia tantos que era incapaz de decidirme.
De repente, no madis alto dun estante catro nobelos de cor verde chamaron a miia

atencion. De que me soa ese verde?... Non sei por que pero decateime de que eran eses

os que necesitaba. Pago, collo a bolsa e sen parar na mifia casa achégome & da vecifia.
Ainda non apartara a man do timbre cando notei que a porta se abria, parece que me

estaba esperando. Unha sensacion desacougante percorre o meu corpo.

- Ola... Traiolle estes nobelos da tenda, tifia que mercar tamén outras cousas asi
que aproveitei. A verdade ¢ que non sabia moi ben cales escoller, polo que

trouxen estes.

- Ola! Es moi amable. Con catro chegan de sobra. Pasa, pasa, non quedes ai.
Xusto ¢ o verde que necesito. - O gato negro miroume aloumifidandome coas suas

patas. - Queres un té?
- Si, grazas.

Avanzo por un corredor escuro, longo, moi longo. Sigoa ata o salon. Ali invademe un
olor a pechado. Sento nun sofd marréon de coiro mentres ela prepara o té. O que vexo
déixame abraiada. Sobre a mesa, sobre os andeis, ducias de nobelos dormen amoreados.
Hainos sobre as alfombras, agochados tras as macetas, a maioria verdes... Achégome a
un deles, estd cuberto de po. Sinto frio, que estrano! Unha la que da frio. Miro a mifa
bolsa, ¢ ese verde, como pode ser? O unico que quero ¢ sair de ali. Minto dicindo que se
me fai tarde. Ela despidese e dame as grazas de novo. Subo ao meu cuarto
desconcertada e miro pola fiestra. Na porta da casa hai un cartel: “Véndese”. Xuraria

que non estaba cando acabo de chamar.

Despois de comer non son capaz de estudar. Pregiintolle 4 mina nai se sabe quen vende

a casa. Por que a ancia ia facer iso? Cando a visitei pola tarde non estaba o cartel.
- Como venden esa casa se esta vivindo unha persoa nela?

- Xela, esa casa hai moitos anos que estd deshabitada. A antiga dona desapareceu
hai moito tempo, nunca se soubo mais nada dela. Uns familiares vana vender, ao

parecer.

Pecho os ollos. Estou enlouquecendo? Vou ao meu cuarto e miro pola fiestra de novo.
Uns ollos verdes observabanme. E ela, sorri. Non afasta a vista de min pero segue

calcetando. Os nobelos de la desaparecen fugazmente, os meus nobelos. Como poden as



suas mans ter tanta axilidade? Esta vez ao seu arredor hai mais gatos. Sinto unha
inexplicable necesidade de ir ali, unha atraccion incontrolable. O meu corazén latexa
acelerado a cada paso. Chego 4 porta. Estd aberta. Agardame. Cruzo o salon e saio ao
xardin. Ali non hai ninguén. S6 quedan os verdes ollos que me observaban pola mafa.
O gato senta diante do asento onde estaba a ancid. Nun lado atopo a bolsa dos nobelos e

unhas agullas. Célloas tremendo. Sento e comezo a calcetar, non podo parar.

Iso foi hai anos. Agora sigo aqui...



